Berdasarkan kepada Banci Penduduk dan Perumahan Malaysia, bilangan ibu tunggal di Malaysia pada tahun 2000 ialah 126,810 orang atau kira-kira 15.9 peratus daripada 795,500 ketua isi rumah wanita.  Takrif ibu tunggal yang digunakan dalam bancian tersebut ialah perempuan yang menjadi ketua isi rumah, balu atau bercerai/berpisah tetap dan mempunyai anak yang belum berkahwin dalam isi rumah yang sama.  Walau bagaimanapun, definisi ibu tunggal yang digunakan pada masa ini adalah wanita yang mengalami salah satu daripada keadaan berikut:

i. meneruskan tugas membesarkan anak selepas suami meninggal dunia;

ii. ditinggalkan atau diceraikan suami dan diberi hak penjagaan anak-anak;

iii. ‘digantung tidak bertali’ dan tidak diberi nafkah oleh suami untuk menyara kehidupan dan anak-anak;

iv. menunggu proses perceraian dan masih menjaga anak-anak;

v. suami tinggal berasingan dan tidak boleh memainkan peranan aktif sebagai suami dan ketua keluarga;

vi. suami uzur, memerlukan penjagaan rapi dan tidak boleh membantu membesarkan anak-anak;

vii. diberi tugas membesarkan anak orang lain tanpa pertolongan suami; dan 

viii. membesarkan anak bukan hasil daripada perkahwinan yang sah, tanpa bantuan bapanya.

Jumlah peruntukan Kerajaan Persekutuan kepada Jabatan Kebajikan Masyarakat Malaysia untuk pembiayaan skim bantuan adalah  berjumlah RM139,811,393.00 pada tahun 2004 dan                         RM 125,488,040.00 pada tahun 2005. 

Untuk makluman, Jabatan Kebajikan Masyarakat Malaysia tidak mempunyai data atau maklumat terperinci  berhubung dengan bilangan ibu tunggal yang mendapat bantuan.  Walau bagaimanapun, jumlah penerima Bantuan Kanak-kanak yang sebilangan besarnya terdiri dari golongan ibu tunggal adalah 14,234 pada tahun 2003.  

Golongan ibu tunggal yang berada dalam kategori miskin dan tidak berkemampuan adalah layak untuk dipertimbangkan bantuan kewangan daripada Kerajaan melalui Jabatan Kebajikan Masyarakat Malaysia.  Terdapat beberapa jenis bantuan kewangan seperti Bantuan Am, Bantuan Sekolah, Bantuan Kanak-Kanak, Bantuan Orang Tua, Bantuan Anak Pelihara, Bantuan Membaiki Rumah, Bantuan Bencana Alam, Bantuan Geran Pelancaran serta Bantuan Pembelian  dan  Alat Tiruan / Alat Sokongan dan Elaun Pekerja Cacat bagi yang Kurang Upaya.  Selain pihak Kerajaan, terdapat lain-lain agensi seperti sektor korporat dan swasta juga turut memainkan peranan dan tanggungjawab sosial mereka dalam menghulurkan bantuan  kepada  ibu tunggal.

MAKLUMAT TAMBAHAN

Bilangan Ibu Tunggal Mengikut Negeri adalah seperti berikut:

Jumlah Ibu Tunggal Mengikut Negeri, Tahun 2000

	Negeri
	Penduduk 
	Ibu Tunggal

	
	Jumlah
	Perempuan
	Jumlah
	Peratusan Daripada Penduduk Tempatan

	MALAYSIA
	23,274,690
	11,421,258
	126,810
	1.11%

	Johor 
	2,740,625
	1,321,032
	14,790
	1.12%

	Kedah 
	1,649,756
	830,717
	11,694
	1.41%

	Kelantan
	1,313,014
	657,744
	9,767
	1.48%

	Melaka
	635,791
	316,485
	4,638
	1.47%

	Negeri Sembilan
	859,924
	419,892
	5,521
	1.31%

	Pahang
	1,288,376
	612,976
	7,343
	1.20%

	Perak
	2,051,236
	1,021,589
	15,969
	1.56%

	Perlis
	204,450
	103,624
	1,332
	1.29%

	Pulau Pinang
	1,313,449
	659,385
	8,350
	1.27%

	Sabah
	2,603,485
	1,257,948
	7,126
	0.57%

	Sarawak
	2,071,506
	1,018,430
	7,929
	0.78%

	Selangor
	4,188,876
	2,045,858
	16,748
	0.82%

	Terengganu
	898,825
	440,476
	6,905
	1.57%

	WP Kuala Lumpur
	1,397,310
	678,950
	8,536
	1.26%

	WP Labuan
	76,067
	36,152
	162
	0.45%


